
IKURRIN G O R D E A 

Ezin aiztu nolako naigabez eskutatu bear izan 

gendun euzko-ikurrin maitea 1923"ko Agorraren larun-

bat-arratsalde baten, 

Erriko agintari bakaltzale euzkotar Euzkadi'ren 

arerioak, poz-pozez jo-arazi zuten gure ikurriña er-

agozten suan agintzoyua ta etziran gutxi euzko-aber-

tzalientzat agintari ankerrak zekarren zigorra ikusita, 

irripar zitela egin zigutenak ¡Aben poza! ¡Gure burua 

-berea! 

¿Noiz arte eskutan euki bearko gendun ain mai-

tez zabaldu ta erakusten geudun Aberriaren ikurriña? 

¿Noiz berriz txalotu gure biotza garrez kementzen zuan 

ikurrin zuri-gorr-orlegia? ¿Noiz arte, noiz arte? 

Eta gorde-gordea gelditu zan, kendu nai z i g u t e -

nak beñere arkitu ezingo zuten toki eskutuan, aber-

tzale zintzo baten ardurapean. 

• * * 

Ez gendun, baña, beñere itxaropenik galdu. Bazi-

tekean gerora gure ikurrin maitea beñere baño gar-

aileago azaldu ta jaso al izatea. Itxaropen onek ame-

sa zirudin, baña benetan sendotzen giñuzen, eta ager-

ian eraman ezin gendunez, beñere baño zintzuago 

edatu gendun gure biotzaren barruan, 

Biotzaren erdian gordea baño bere margo zuri 

-gorri-orlegiak soin guzian ezagun nunbait. Neri bein-

tzat ori gertatzen zitzaidan. 

Bazirudin nere egipen eta nere izate guziak mar-

go oyek bizi-bizi azaltzen xitula; beintzat arerioak 

orrela ikusten zizkidaten. 

Naiz eta emakume argala izan, naiz eta emaku-

meoi dagokigun mugetatik at beñera irten ez, naiz 

eta beste emakumeak oi etzuten eraz ezertan ere 

azaldu ez, ez dakit zer neukan baña, nijoan toki gu-

zian, egiten nitun gauz guzietara, ikurrin debeka-

tuaren albiztari zalatua izaten nintzan. 

Gauz onek malko samiñak ixuri arazi zizkidan 

bein baño geyagotan, baita parre arazi ere beste asko-

tan, eta beti nerean sendotu. 

Bein, beste andre nere adizkide batzukin batean, 

mixio-egun oyetako Ibildeuna antolatzeko arazoa artu 

bear izan nuan. 

Oi bezela ari giñan ume-taldeak sinismen-gabien 

endak irudituaz jantzitzeko lanetan, baña beti oi dira 

(1) Tene ospetsuba agertzen yaku emen, gure pozkarrirako. 

Aspaldijon ixil-samar eguan neskatilla jelzale-adoretsu au ta 

orain barriro asten da EUZKEREA'rako idazten. 

Esan-biarrik eztago, Tene'ren lanakin asko poztuko dirala 

gure irakurliak. 

¡Ondo etorri, aspaldiko! 

bestek ez duana egiten zale diranak, eta bere alaba-

txua España laterria irudituaz onen ikurriñaren mar-

goz jantzitzeko eskatuaz auzkeztu zitzaidan emakume 

bat. 

Zuk ez dakizu zer eskatzen dezun —erantzun 

nion onetaiko ibildeunetan jaun-sinismenaren ar-

girik ez duten abenderriak iruditzen ditugu. ¿Ez da-

kizu Ba zuk nai dezuna egitera ezkero, España parr-

egarria atarako gendukela? 

Baziran gure gara artean emakume orren eskea ontzat 

artu zutenak, eta berak zesana egiteko gertu zeude-

nak, baña nik ezetz. Eta neureakin irten nuan. 

Bazirudin ba, España aldezkatu egin nuala, baña 

ikurrin zuri-gorri-orlegiaren margoak onetan ere arkitu 

zituzten nigan. Bai zalatu ere. 

Bere eskuturrak alkarren gañian kurutzetuta eraku-

tziaz, erriko epaikari bakaltzaleak amorru biziz erazo 

zidan; 

--Onelantxe, lotuta gorde -zibil biren erdian es-

petxera eraman araziko zaitut. 

Bildur gabe gelditu nintzan espetxalduko nindun 

agindu parregarri orren zai. Baña bai arerioak abertza-

liei diguten amorrua ain mingarri neugan nabaituta. 

lenaz gañera neurean sendotu ere. 

¿Noiz ikusiko ote nuan berriz ere ageriax jasota, 
eusko-ikurrin maitea? ¡Poz-pozik txalotuko nuan! 

* * # 

Ustekabean egun oroigarriak zabaltzen zaizkigu 

gure bizitz lenpetsu onetan ete orrela izan zaigu igaro 

dan jorraillaren 14'a. 

Arratzaldea zan. Erri guzia urduri zebillen España'n 

Errepublikaren askundea egin zala-ta, itsumustuan zer 

zanik berri gabe. Ni ere nere etxaldean urduri. Eguar-

dian abertzale adizkide baten morroyak, nagusiaren 

bidalduz. nola-nai ebakitako ingi zatitxo ximur bat 

eskuetara eman zidan, agindu onekin: 

—Zure anayari eman. 

Ezin ba utzi irakurri gabe ingi zatitxo zimurrak 

zesana: "Euzkotarren ordua eldu da". 

Bai ote? galde nion bere buruari. Augatik arratzal-

dean nere etxeldean urduri nintzan ¿Zer gertatuko 

ote zan?.. . 

Banekian euzko-ikurrin maitea bere gordelekutik 

atera zutela... ta Udaletxean bertan Jaso nai zutela. 

Baña egiz, ala baztertu arazi zuten ikurriña erriko 

etxe-nagusian azaltzeko atarako ote zan ba t ¿Amese-

tan ote nengon? 

Bazijoan erriko enparantzan, Udaletxearen aurrean, 

erriko gizonezko guzia biltzen. Neretzat guziak ezagu-

nak, baña guzi oyek ez nitun abertzale bezela eza-



gutzen lenago, Enparatzatik aldenduta, bestien arte-

tik igesi, bastertxo baten, gizon mordozka txiki bat: 

betiko arerioak. 

Bereala guzien artean euzko-ikurriña agertu zan, 

norbaitek Udaletxera zeramala. Baita gizon talde izu-

garria ikurriña inguratuaz berea zaitzen bezela. Une-

txo bat... ikurriña Udaletxeko leyoan azaldu zuten... 

baita bertako makillan lotzen ekin ere... ¡Nere keska! 

¡nere yorana unetxo labur-labur artan! Guziek ixil-

ik... ¿Zer egingo ote zuan notintza guzi arek euzkoen 

ikurrin egizkoa jasotzean? ¿Goratu, txalotu, edo txis-

to-jo? ¡Ura unetxo larria! ¡Nere keska!... Eta... ikurr-

iña goyan lotu zutenakin bat, ¡¡¡Gora Euzkadi!!! ke-

mentsu bat entzun zan, Baita notintza izugarriak txalo 

joaz ¡¡¡Gora!!! gogotsu bat erantzun ere. 

Baña ustekabeko garaipen gogoangarri au ikusita, 

pozaren-pozez kemenak galduta, neran gelditu nin-

tzan txalo jo gabe. Aiztu egin zitzaidan. 

T E N E . 


